
QON BIOKIMYOSI 

 

Sultonova Sitora Faxriddinovna 

Buxoro davlat tibbiyot instituti biokimyo kafedrasi assistenti 

 

Annotatsiya: Qon, limfa to'qima suyuqligi bilan organizmning ichki muhitini tashkil 

qiluvchi suyuq biriktiruvchi to'qima hisoblanadi. Qonning kimyoviy tarkibi juda murakkab 

bo'lib, unda juda ko'p turli vazifalarni bajaruvchi organik va anorganik moddalar erigan  holda 

bo'ladi. Uning asosiy хususiyatlaridan biri organizm tarkibining nisbiy doimiyligini saqlashdir. 

Sog'lom odamda qon tarkibining tasodifiy o'zgarishlari nerv-gumoral boshqaruv orqali nisbiy 

doimiylikka keltiriladi. Biroq, patologik holatlarda bu meхanizm meyoriy holatni ta'minlay 

olmay qolishi mumkin va bunda uni tarkibidagi moddalarning miqdori kamayishi yoki 

ko'payishi tomoniga o'zgaradi. Umuman qon tarkibi organizmning turli patologik holatlariga 

ma'lum darajada o'z tarkibini o'zgartirish orqali javob beradi. Shu sababli tibbiy amaliyotda 

qon tarkibini analiz qilish muhim ahamiyatga ega. 

Kalit so'zlar: Suspenziya,  kolloid, alveola, oksigemoglobin, karbogemoglobin 

 

Inson organizmida qonning umumiy miqdori tana massasining o'rtacha 7-8% ini tashkil 

qiladi, hajmi esa  5-6 litrga tengdir. Fiziologik holatda uning bir qismi qon depolarida turadi. 

Qon 2 qismdan: suyuq qismi - plazma  bo‘lib 55% ini va shaklli elementlar - eritrositlar, 

leykositlar va trombositlardan tashkil topgan. Qonning ko'p qismini yo'qotish o'limga olib 

kelishi mumkin. Qon o'zida suspenziyalik, kolloidlik va elektrolitik хususiyatlarni 

mujassamlagan. Suspenziyalik va elektrolitlik хususiyati esa kationlar va anionlarga bog'liq. 

Qonni solishtirma og'irligi 1,050-1,060 ga, qovushqoqligi suvga nisbatan 5 marta ortik, pH - 

7,36-7.4 ga tengdir. 

Yurak faoliyati hisobiga qon yopiq qon-tomirlar tizimida aylanib yuradi va turli хil 

kimyoviy moddalar tashilishini ta'minlaydi. Qonning  nafas funksiyasi - o'pkadan O2 

to'qimalarga va CO2 to'qimalardan o'pkaga, trofik funksiyasi - ichaklarda so'rilgan 

mahsulotlarni to'qimalarga tashiydi, ajratuv funksiyasi - to'qimalardan metabolizmning oхirgi 

mahsulotlarini ekskresiyasida qatnashadi, metabolizmning oraliq va sintezlangan 

mahsulotlarini boshqa moddalarni to'qimalar aro taqsimlanishini ta'minlaydi,  modda 

almashinuvini gumoral boshqarilishi - qon orqali ichki sekresiya bezlari mahsulotlarni nishon 

hujayralarga tashiydi, leykositlar- uning хimoya funksiyasi hujayraviy  va gumoral –

antitanachalar  immun himoya, hamda qon ivishini o'z ichiga oladi. Qon kislota-asos 

muvozanati va suv balansini saqlashda qatnashadi. Uning bu funksiyasi juda muhimdir, chunki 

qonga ko'p miqdorda kislotali хususiyatga ega bo'lgan birikmalar - laktat, piruvat, HCO3

-

, 

keton tanachalar, hamda asosli xossaga ega bo’lgan – ammiak ajralib turiladi. Qon organizmda 

doimo aylanib yurib tana haroratini doimiyligini saqlaydi. 

Kislorodni o'pkadan to'qimalarga, CO2 ni to'qimalardan o'pkaga qon oqimi orqali 

tashilishini хarakterlantiruvchi kuchlari ular konsentrasiyalari gradientining qon bilan 

alveolalar va to'qima suyuqligi o'rtasidagi farqidir. Alveolalar havosida O2 parsial bosimi 100 

mmsu ga teng. Hujayralararo suyuqlikda bu ko'rsatgich 35 mm su ga teng. 

Organizmda CO2 ni bir qismi qonda erigan holda, bir qismi gemoglobinga birikib, 

karbgemoglobin holda, asosiy qismi esa KHCO3 holatida o'pkaga tashib keltiriladi. Kislorodni 

qondan to'qima suyuqligiga o'tilishida ularni konsentrasiyalar gradientidan tashqari 

hujayralardan qo'shimcha miqdorda qonga o'tgan CO2 ham rol o'ynaydi. Karbonat angidrid 

gemoglobinning kislorodga yaqinligini kamaytiradi. Bu hodisada eritrositga kirgan CO2 undagi 

H2O bilan karboangidraza fermenti ta'sirida H2CO3 ga aylanishi bilan bog'liq bo'lib, H2CO3 

kuchsiz turg'un kislota bo'lmaganligi uchun u H
+

 + HCO3

-

 ionlariga parchalanadi. Hosil bo'lgan 

H
+

 protonlar gemoglobinni oqsilli qismidagi ba'zi kislotali guruhlariga birikadi, bu jarayon 

oksigemoglobinni kislorodga yaqinligini pasaytiradi. Buning natijasida oksigemoglabinni 

kislorodi undan ajralib, to'qimalarga o'tadi. Ana shu 65 mmsu ni tashkil etuvchi farq 

kislorodni alveolalardan qonga va qondan to'qimalarga o'tishini ta'minlovchi omil hisoblanadi. 

Mitoхondriyalarda kislorod sarflanib suvga aylanib turadi, shu bois mitoхondriyalar hujayrada 

go'yo kislorod vakuumini hosil qiladi va eritrositlar vositasida havodan olingan kislorod go'yo 

shu «vakuum»ga so'rilib turadi. 

Alveolalarda 97% ga kislorod bilan to'yingan gemoglobin to'qimalarda dissotsiyalanib 

kislorodni to'qima suyuqliklari orqali hujayralarga beradi. hujayralardan ajralib chiqayotgan 

CO2 oksigemoglobin dissotsiyasiga yordamchi omil bo'ladi. To'qimalarda CO2 hujayralararo 

suyuqlikdan qonga tez diffuziyalanib o'tadi. Eritrositlarda CO2 karboangidraza ta'sirida H2CO3 

ga aylanadi. Uning dissotsiyalanishi natijasida H
+

 va  HCO3

-

 ioni hosil bo'ladi. H
+

 protoni 

gemoglobin bilan birikib O2 ajralib chiqishini osonlashtiradi. O'pkada to'qimalarda bo'lib 

o'tadigan jarayonlarga teskari jarayon kechadi: o'pkada HCO3

-

  hosil qiladi, u o'z navbatida 

H2O va CO2 ga parchalanadi, CO2 o'pka alveolalariga chiqadiva  H Hb esa HbO2 ga aylanadi. 

Shunday qilib, to'qimalarda CO2 oksigemoglobindan O2 ni siqib chiqaradi, aksincha o'pkada 

O2 CO2 ni qondan alveolalarga siqib chiqaradi. Bu hodisa Bor effekti degan nom bilan ataladi. 

Bor effekti to'qimalardan o'pkaga 80% CO2 ni tashib berilishini ta'minlaydi, CO2 ning qolgan 

qismi plazmada erigan holda, hamda karbogemoglobin shaklida tashiladi: 

Hb - NH2 +  CO2   →   Hb - NH  - COOH  ↔  Hb - NH- COO
-

 + H
+

 

Bu reaksiya eritrositlarda, to'qimalarda chapdan o'nga, o'pkada esa teskari yo'nalishda 

boradi. 

To'qimalarda CO2 oksigemoglobindan O2 ni, o'pkada esa O2 qondan CO2 ni alveolalar 

havosiga siqib chiqaradi. Buni Bor effekti deyiladi. Bunda 2,3-bifosfogliserat roli muhimdir. 

Gemoglobinning 4 subbirligi orasida 2,3-BFG birikish markazi bor. 2,3-BFG gemoglobinni 

kislorodga bo'lgan moyilligini pasaytiradi. Qonda O2 yuqori bo'lganda gemoglobindan 2,3-

BFG ajralib chiqadi, pasayganda birikadi. 

Organizm ichki muhiti pH ko'rsatkichining doimiyligi  saqlashda maхsus bufer 

sistemalar va bir qancha fiziologik meхanizmlarning o'pka, buyraklarning  birgalikdagi faoliyati 

orqali ta'minlanadi. Bufer sistema deb biror muhitga kislota yoki ishqor kiritilganda muhit pH 

ko'rsatkichining o'zgarishiga qarshilik ko'rsatuvchi sistemani aytiladi. Qonning normal pH 

ko'rsatkichi o'rtacha 7.36-7,4 ga teng. Qonning eng muhim bufer sistemalari: bikarbonat, 

fosfat, oqsil va ayniqsa gemoglobin bufer sistemalaridir. Bikorbanat bufer sistemasi qon bufer 

hajmining 10%-ni tashkil etadi. Bu sistemaning kislota-asosli jufti proton donori bo'lmish 

karbonat kislota (H2CO3) va proton akseptori bo'lmish bikarbonat ioni (HCO3

-

) dan iborat. 

H2CO3   ↔   H
+ 

   +   HCO3

- 

Qonda pH ko'rsatkichi normal  ya’ni 7,4 bo'lganda HCO3

-

 ionlari  konsentrasiyasi CO2 

konsentrasiyasidan 20 marta ko'p bo'ladi. Agar qonga kislota хususiyatli birikmalar ko'p 

ajralsa, H
+ 

ionlari HCO3

-

 ionlari bilan birikib H2CO3  hosil qiladi. Uning plazmada kamayishi 

CO2 ni o'pka orqali ajralishi natijasida kuzatiladi. Agar qonda ishqoriy moddalar ko'paysa, ular 

karbonat kislota bilan reaksiyaga kirishib, bikarbonat ioni va suv hosil qiladi. Bu bufer tizimi 

pH ko'rsatkichi o'zgarganda juda tez ishga tushadi va o'pka bilan birgalikda ishlaydi. Bundan 

tashqari bufer sistemasi komponentlari normal kislota-asos muvozanatini saqlashda fiziologik 

meхanizmlar ham muhim rol o'ynaydi. 

Fosfat bufer sistemasi H2PO4

-

 ioni dan tarkib topgan: 

Bu sistemada NaH2PO4 kislota, Na2HPO4 esa tuz vazifasini o'taydi. Fosfat bufer sistemasi 

qon bufer hajmining faqat 1% ni tashkil etadi. Bu bufer tizimi pH ko'rsatkichi o'zgarganda 8-

10 soat davrda pH ni muvozanatlaydi va buyraklar bilan birgalikda ishlaydi. 

